
Բովանդակություն  

 

Ներածություն-------------------------------------------------------------------------------------- 

 

Գլուխ   1.   Բանավոր   հաղորդակցական   հմտությունների   

կարևորությունը    սովորողների   անհատականության   ձևավորման   

գործում----------------------------------------------------------------------------- 

Գլուխ   2.    Սովորողների     բանավոր  հաղորդակցական   հմտություն 

ների   ձևավորման  հնարավորությունները    անգլերեն   լեզվի    դասերին-- 

  Եզրակացություն--------------------------------------------------------------------- 

                                                 Ներածություն 

 

Օտար  լեզուների   և  մասնավորապես  անգլերենի  ուսուցումը  

հանրակրթության   կարևոր  բաղադրիչներից  մեկն  է:  Օտար  լեզուների  

իմացությունը  կարևոր  է  նաև   առօրյա  կյանքում ,  միջանձնային    և  

միջմշակութային  շփումների   ընթացքում:  Այս  առումով   առաջնային   

պայման   է  պատշաճ  մակարդակով    օտար   լեզուների՝    հատկապես  

որպես  միջազգայնորեն   հաստատված   լեզուների    տիրապետումը:    Եվ  

որպեսզի   հնարավոր   լինի   հասնել   իրական   արդյունքների,    այսինքն՝ 

սովորողը  ձեռք  բերի  կայուն  գիտելիքներ,  զարգացնի   կարողություններն  

ու   հմտությունները   և   կարողանա   դրանք   իրական   կյանքում   կիրառել  

պետք  է   հաշվի   առնել   տարբեր   գործոններ,   որոնք   խթանող   դեր   են   

կատարում   ուսուցման   և   ուսումնառության   գործընթացում:                  

Օտար   լեզուների   ուսուցման   նպատակները   պետք   է   ապահովեն  

բանավոր   և   գրավոր   հաղորդակցումը,   այսինքն՝   ունկնդրելը,    խոսելը,  

կարդալը   և   գրելը:                                                                                                       

Լեզուն   հաղորդակցության   միջոց   է,   անմիջականորեն   կապված    

հասարակության   հետ   և   որպես    հասարակական    արդյունք    պետք    է  

օգտագործվի   տարբեր   հետաքրքրաշարժ   և   արդի   հասարակական    

իրավիճակներում,   լինի   դա   կենցաղային,   թե   մշակութային:   Խոսքային  

նյութը   և   խոսքային   հաղորդակցության   մոդելները   պետք   է     հիմնվեն    

իրական   կյանքից   վերցված   իրադարձությունների   վրա՝   խրախուսելով   

հաղորդակցվելու   ցանկությունը:   Օտար   լեզվի ( անգլերենի)  գործնական 

նպատակը  ծրագրի  սահմաններում  հաղորդակցական   հիմք  ստեղծելն  է: 

Օտար   լեզուների   դասավանդման   գործընթացը    հանրակրթական  

դպրոցում   նպատակաուղղված   է   սովորողների    մոտ   հաղորդակցական  

կարողություններ   զարգացնելուն:                                                                        

Հետազոտական   աշխատանքի   նպատակն   է՝   կատարելագործել   

հաղորդակցման   հմտությունները   սովորողների   անհատականության    

                                                                       



 Ձևավորման   գործում,   զարգացնել    անգլերեն  լեզվի  դասերի                                                                         

հնարավորությունները   սովորողների   շրջանում,   համակարգել    

հաղորդակցական     հմտությունների   ձևավորման    մեթոդական  

գործիքները:                                                                                                            

Հետազոտական    աշխատանքի   խնդիրներն   են՝   ուսումնասիրել   

բանավոր   խոսքի   զարգացման   համար   անհրաժեշտ   մոտեցումները, 

ներկայացնել   հաղորդակցման   համար   առաջարկվող   առաջադրանքներ,  

ուսումնասիրել   օտար   լեզվով   հաղորդակցման   իրավասության   

բաղադրիչը:                                                                                                                   

Մեր   օրերում   դժվար   է   պատկերացնել    կյանքն     առանց   

հաղորդակցության:   Հաղորդակցությունը   կենսական  անհրաժեշտություն 

է :    Հենց   օտար   լեզվի   դասաժամին    ուսուցիչը   կարող   է   և   պետք  է   

ձևավորի    ու   զարգացնի    սովորողների   հաղորդակցական  

ունակությունները:     Սովորողների   օտար   լեզվով    հաղորդակցվելու  

կարողության    զարգացումը    դպրոցում    օտար   լեզուների    ուսուցման  

հիմնական    նպատակներից  է:   Հաղորդական   հմտությունները  

ձևավորվում   են   սովորողների   համատեղ   գործունեության   ընթացքում:   

Խմբային   նախագծի   վրա   աշխատելիս   խմբի   բոլոր   անդամներին   

միավորում   է   ընդհանուր   նպատակը՝    պատրաստել    նախագիծ   և   

ներկայացնել   այն   դասարանի   դատին:   Սովորողների   հետ   միասին   

ուսուցիչը    իրականացնում   է   արժեքային   կողմնորոշման   այս   

գործառույթը   հուզական   ռեակցիաների   միջոցով:                                         

Հաղորդակցական   իրավիճակներում    կոնկրետ    խնդիրներ    լուծելու  և  

խոսքային   գործենություն   ծավալելու   համար    սովորողները   հիմնվում  

են   այն   բազմաթիվ   կարողությունների   վրա,   որոնք   ձեռք   են   բերել   

իրենց   սովորելու   ընթացքում:                                                                                          

Օտար  լեզվի  իմացությունը  նպաստում  է   սովորողների  ընդհանուր   

կրթությանը,  զարգացնում   նրանց   ճանաչողական   կարողությունները,  

խոսքն   ու   մտածողությունը:   Այդ   պատճառով   էլ   օտար   լեզվի   

դասավանդումը   դպրոցում   խիստ   կարևորվում   է:  



Գլուխ   1. Բանավոր   հաղորդակցական   հմտությունների   

կարևորությունը      սովորողների   անհատականության 

ձևավորման  գործում     

                 

Հաղորդակցությունը  մարդուն   ձևավորում   է   որպես   անձ,   

հնարավորություն   է   տալիս   ձեռք   բերել   բնավորության   որոշակի   

գծեր,   հետաքրքրություններ,   սովորություններ,   հակումներ,   յուրացնել   

բարոյական   վարքի   նորմերն   ու   ձևերը,   որոշել   կյանքի   նպատակները   

և   ընտրել   դրանց   իրականացման   միջոցները:                                                                 

Շատ   գիտնականներ   պնդում   են,   որ   բանավոր   հաղորդակցությունը   

որոշիչ   գործոն   է   երեխայի   ընդհանուր   անհատական   զարգացման   

գործում:   Դպրոցական   տարիքի   երեխաների   անձի   ձևավորման   

գործում   հաղորդակցման   հմտությունների   կարևորությունը   հաշվի   

առնելու   համար   անհրաժեշտ   է   սահմանել     ,, հմտություններ՚՚   

հասկացությունը: Հաղորդակցման   հմտությունների   յուրացման   

գործընթացը   օտարալեզու   գործողությունների   կրկնվող   կատարում   է,   

որոնք   ուղղված   են   ավտոմատացմանը   տարբեր   տեսակի   խոսքի   

գործունեության   և   օտար   լեզվով   հաղորդակցության   մեջ:   Դպրոցում   

օտար   լեզվի   ուսուցման   հիմնական   նպատակը   սովորողների   

հաղորդակցման   հմսությունների    մշակույթի    ձևավորումն   է:   Այս   

հմտությունները ենթադրում   են   ինչպես   զուտ   լեզվական   

հմտությունների   ձևավորում, այնպես   էլ   դրանց   նորմատիվ   

օգտագործումը   բանավոր   խոսքում:  Տարբեր   թեմաներ,   տեքստեր,   

խնդիրներ,   խոսքի   առաջադրանքներ  ուղղված  են  խոսքի  

գործունեության  տարբեր   տեսակների  ձևավորմանը, սոցիալ-

մշակութային   հմտությունների   և   կարողությունների   զարգացմանը,  

                                             



որն    ապահովում   է  օտար  լեզվի  օգտագործումը  որպես 

հաղորդակցության   միջոց:                                                                                                                                      

Հաղորդակցման   հմտությունները   ձևավորվում   են՝   հիմք   ընդունելով.     

      ա)   Լեզվի   իմացություն   և   հմտություններ. 

      բ)    Լեզվական   և   տարածաշրջանային   գիտելիքներ: 

Բանավոր   հաղորդակցման   հմտությունները   ներառում   են   հետևյալ   

կարևոր   հմտությունները. 

- Բանավոր   հաղորդակցվել   կրթության   և   աշխատանքի,   մշակույթի,   

կենցաղի   ստանդարտ   իրավիճակներում. 

- Բանավոր,   հակիրճ   պատմել   ձեր   մասին,   վերապատմել,   կարծիք   

հայտնել,   գնահատական   տալ: 

Այսպես   է   որոշվում   օտար   լեզուների   պետական   կրթական   

չափորոշչի   հաղորդակցման   հմտությունների   նվազագույն   

մակարդակը:   Բանավոր   հաղորդակցության   գործընթացում   մարդիկ   

օգտագործում   են   լեզվի   միջոցները՝   նրա   բառապաշարը   և   

քերականությունը,   կառուցելու   հասցեատիրոջ   համար   հասկանալի   

արտահայտություններ:   Այնուամենայնիվ,   միայն   բառապաշարի   և   

քերականության   իմացությունը   բավարար   չէ   տվյալ   տվյալ   լեզվով   

հաղորդակցությունը   հաջողակ   լինելու   համար:   Մենք   նաև   պետք   է   

իմանանք   որոշակի   լեզվական   միավորների   և   դրանց   

համակցությունների   օգտագործման   պայմանները:                                               

Իմ   կարծիքով,    հաղորդակցությունն    ամենակարևոր   փուլն   է   

աշակերտի   ձևավորման   գործում: 

 

     

                                                

 



                                               

 

 

Գլուխ  2.   Սովորողների     բանավոր    հաղորդակցական 

հմտությունների    ձևավորման     հնարավորությունները   

անգլերեն    լեզվի     դասերին               

 

Սովորողների   շրջանում   բանավոր   հաղորդակցության   հմտությունների   

ձևավորման   գործում    անգլերենի   դասերի   հնարավորությունները   

չափազանց   մեծ   են:   Դպրոցում   օտար   լեզուների   ուսուցման   

հիմնական   նպատակը   սովորողի՝   օտար   լեզվով   հաղորդակցվելու   

կարողության   զարգացումն   է:   Այս   նպատակի   իրականացումը   

կապված   է   սովորողների   շրջանում   մի   շարք   բանավոր   

հաղորդակցական   հմտությունների   ձևավորման   հետ:   Կրթության   

առաջին   փուլում    իրականացվում   են   հետևյալ   նպատակները. 

- Կրտսեր   դպրոցականներին   ծանոթացնել   օտարերկրյա   

հասակակիցների   աշխարհին,   օտար   երգին,   բանաստեղծական   և  

հեքիաթային     բանահյուսությանը     և      գեղարվեստական  

գրականության  օրինակներին:     -   Սովորողներին   ծանոթացնել   օտար   

լեզվով   սոցիալական   նոր   փորձի   հետ ՝   ընդլայնելով   ընտանեկան,   

առօրյա,   կրթական   հաղորդակցության   համար   բնորոշ   խաղային   

իրավիճակներում   խաղացած   սոցիալական  դերերի   շրջանակը:                                          

-Ձևավորել  սովորողների     մայրենի   և   օտար   լեզուներում   դիտարկվող   

որոշ    ունիվերսալ    լեզվական    հասկացություններ՝   դրանով   իսկ   

զարգացնելով   սովորողների   մտավոր,   խոսքային   և   ճանաչողական  

ունակությունները:                                                                                                       

Օտար    լեզուների   վաղ   սովորելը   սովորողներին   հնարավորություն  է   

տալիս  զարգացնել  հետևյալ   բանավոր  հաղորդակցման   հմտությունները 



-Ճիշտ   արտասանել   հնչյունները,   բառերը,  արտահայտությունները  և   

նախադասությունները.                                                                                                

–տիրապետել    ամենատարածված    բառապաշարին   նախնական  փուլի   

շրջանակներում,  տիրապետել   արտադրական  բառաբանական  

նվազագույնին՝  առնվազն  500  բառաբանական   միավորի  չափով:                                                                                   

-լսելով   հասկանալ  ուսուցչի,  դասընկերների   խոսքը, թեթև  տեքստերի  

հիմնական  բովանդակությունը                                                                                     

-մասնակցել   երկխոսական   հաղորդակցությանը,  վարել  էթիկետային   և  

տարրական   երկկողմանի   երկխոսություն                                                           

-համառոտ   խոսել   տարրական   դպրոցի   համար   ընտրված  թեմաների  

շուրջ,  անգիր  վերարտադրել  մանկական   ստեղծագործությունները                              

-տիրապետել    թիրախ   լեզվի   երկրի   մասին   հիմնական  

տեղեկատվությանը: 

 Աշակերտների  բանավոր   խոսքի   ունակությունները   հաջողությամբ   

ձևավորելու   և   զարգացնելու   համար   անհրաժեշտ  է  առաջնորդվել   

որոշակի   սկզբունքներով.                                                                                                   

.Խոսքի   հմտությունները  և  հաղորդակցական   ռազմավարությունները  

պետք  է   կիրառվեն   հենց   դասարանում:   Սովորողներին  պետք  է  

հնարավորություն   տրվի  խոսել   դասարանում,  քանի  որ  լեզուն   

սովորելու   գլխավոր   նպատակը   նրանով   վարժ   խոսել   կարողանալն է,  

իսկ   դասարանը   շատ   դեպքերում   միակ   վայրն  է,   որտեղ   նրանք   

հնարավորություն   ունեն   անգլերեն   խոսել:   Սակայն   վարժ   խոսելու   

համար   անհրաժեշտ   է   սովորել  ոչ   միայն   քերականություն  և  

բառապաշար,  այլև   գործառույթային   լեզու   և   զարգացնել   

հաղորդակցական   հմտություններ:                                                                        

Դասավանդման   հաջողությունը   և  առարկայի   նկատմամբ  սովորողների  

վերաբերմունքը   մեծապես   կախված   է   նրանից,   թե   ուսուցիչը  որքան  

հետաքրքիր  և  հուզականորեն  է  պատմում  դասերը:                                         

Հայաստանի   հանրակրթական   դպրոցների   անգլերեն   լեզվի   

դասագրքերում   կան   բազմապիսի  վարժություններ,   որոնք   միտված   են   

բանավոր   խոսքի   զարգացմանը:  Ինչպես   օրինակ՝   նկարագրություն,   



համակցում,   համադրում,   խճանկար,   բանավեճ,   ձնագունդ,  դերախաղ   

և    այլն,   որոնցից   ամեն   ուսուցիչ   կարող   է   ընտրել   դասարանի   

մակարդակին   և   դասի   թեմային   համապատասխանող   առաջադրանք:   

Անգլերենի   ժամերին   աշակերտները   սովորում   են   տեղեկատվություն   

պահանջել   և   հաղորդել:   Այսպիսով   5-րդ   դասարանի   սովորողները   

հաճույքով   հարցնում   են   միմյանց   իրենց   և   իրենց   ընտանիքի   

հետաքրքրությունների   մասին:   Բարձր   դասարաններում   սովորողները   

ներկայացնում   են   իրենց   երկիրը,   քաղաքը:   Բանավոր   

հաղորդակցման    հմտությունների   ձևավորման   համար   կարելի  է   

օգտագործել       . Խմբային   աշխատանք                                                                                         

Նպատակը                                                                                                                                              

-ձևավորել   սեփական   կարծիքը   ձևակերպելու  և   պաշտպանելու   

կարողություն                                                                                                                   

-ստեղծել   հստակ   հայտարարություններ   ընկերների   համար                      

-հաշվի   առնել   ընկերների   տարբեր   կարծիքներն   ու   շահերը                      

Դասի   փուլ.  Գիտելիքի   ընդհանրացում,   կրկնություն,   համակարգում:      

Յուրաքանչյուր   խմբի   աշակերտները   միասին   քննարկում     են     և   

կատարում     առաջադրանքները:    Քննարկումից   հետո   խումբը   

հանձնարարում   է   խմբի   մեկ   անդամին   զեկուցել   աշխատանքի   

արդյունքների   մասին,  սակայն   խմբի   յուրաքանչյուր   անդամ   իրավունք   

ունի   լրացնել   կամ   փոփոխել:                                                                                                              

Խմբային   փոխազդեցություն   կազմակերպելիս .                                                       

–Դասին    ստեղծվում   է   որոշակի   հուզական   տրամադրություն,   որի   

դեպքում   սովորողը   չի   վախենում   արտահայտել   իր   մտքերը   թեմայի   

և   նույնիսկ   անծանոթ,   անհայտ   բանի   մասին.                                                  

–Սովորողներն   ավելի   լավ   են   տիրապետում   իրենց   համար   դժվարին   

խոսքի    հմտություններին     հենց    հասակակիցների   հետ  

համագործակցելով .                                                                                                        

–Սովորողները   հասկանում   են   իրենց   կարևորությունը   ամբողջ  խմբի  

առաջադրանքը   հաջողությամբ   կատարելու   համար:   Միաժամանակ    

նրանք   զարգացնում   են   իրենց   հաղորդակցային   և  համագործակցային  

հմտություններն   ու   կարողությունները:  Խումբ    կազմելով ՝   



սովորողները     սովորում   են   հաշվի   առնել   խմբի   անդամների   

կարծիքը    և   պլանավորել   նրանց   խոսքի  վարքագիծը: 

     Սեփական   փորձ.    Դասի   օրինակ   1                                                                                                             

Դասարան-   6-րդ,    թեմա-  Welcome  to  Sunny  Armenia                                           

Դասարանը   բաժանվում   է  հինգ  խմբի,   յուրաքանչյուր   խումբ  ստանում  

է   իր  առաջադրանքը.                                                                                                       

1.  Տրվում   են   թեմաներ   քարտերի   միջոցով.                                                                                

ա) Capital   of   Armenia,   b)  Geography,  Climate,  c) Armenian  Symbols,                   

d)  Flora  and  Fauna,   e)  Lake   Sevan.                                                                               

2.  Թվարկել   ածականներ,   որոնք   նկարագրում   են  Հայաստանը:                              

Առաջադրանքների   համար   նախապայման   է   խմբի   յուրաքանչյուր  

անդամի   մասնակցությունը ( 2-3   նախադասություն):   Խմբի   անդամները   

քննարկում   են,   միմյանց   օգնում:                                                                             

Նպատակը-Աշակերտներին   սովորեցնել   խոսել   իրենց   հայրենիքի   

մասին   անգլերեն   լեզվով:   Օժանդակել   նրանց   սովորածը  

վերարտադրելու   կարողությունների      զարգացմանը,   հարստացնել  

նրանց   բառապաշարը,  զարգացնել   խոսքային   կարողություններն   ու   

հմտությունները:   Աշակերտներին   սովորեցնել   աշխատել   որպես   թիմի   

անդամ,   հերթով   խոսել,   լսել   մյուսներին,   զարգացնել   միմյանց   

օգնելու,   միմյանց   աշխատանքը   գնահատելու   կարողություններ:   

Որքան   շատ   խաղային    տեխնիկա   է   կիրառում   ուսուցիչը,   այնքան   

ավելի   հետաքրքիր   են   դասերը,   այնքան   ավելի  հեշտ  է   յուրացվում    

նյութը:                                                                                                                                  

Դասի   փուլ.  Ընդհանրացում,    գիտելիքների   համակարգում,   

կարողություններ,   հմտություններ:                                                                                

Սովորողներին   առաջարկվում  է    ուսումնասիրված   թեմա:   Նրանց   

առջև   խնդիր   է   դրված.     1.   Գտնել    և    թվարկել   տվյալ    խնդրի  

առավելությունները,   2.  Գտնել   և   թվարկել   տվյալ   խնդրի  

թերությունները:                                                                                                                     

Դասարան-   9-րդ   ,    թեմա-  Future   Career  ( դաս-դերախաղ)                                



Դասարանը   բաժանվում   է   երեք   խմբի:    Ներկայացվում   են   

մասնագիտություններ՝  teacher,  lawyer,  taxi  driver.   Առաջին   խումբը  

ներկայացնում   է   նշված   մասնագիտությունների   առավելությունները,  

երկրորդ   խումբը՝  թերությունները,   իսկ   երորրդ   խումբը   կատարում   է   

ժյուրիի   դերը՝   ընտրում   է   ամենահիմնավոր   պատասխանները:            

Դասարան-  9- րդ,      թեմա-   This   is   Canada.                                                                                                                                                

Դասի    փուլ.  Նոր    նյութի    ուսումնասիրություն,    ներդրված   նյութի   

համախմբում,   սովորածի   համախմբում:                                                                     

Նոր   թեմա   ներկայացնելիս   սովորողներին   խնդրում   են  կատարել  

առաջադրանք՝   ինքնուրույն   որոշելու   դասի   թեման   և   

բովանդակությունը,  նրանց   առաջարկվում   է  << կույր  >>   տեքստ,   որը  

նրանք   կարող   են    թարգմանել   միայն   այն   ժամանակ,   երբ   լրացնում   

են    բացերը՝   առաջարկվող   բառերի   խմբից   համապատասխան   բառ   

ընտրելով:   Նախապայման   է՝   ենթադրություններ   անել   ընտրության   

ճշտության   մասին,   այսինքն՝    օգտագործել   արտահայտություններ.   Ինձ   

թվում   է,  կարծում   եմ,   իմ   կարծիքով,   եթե   չեմ   սխալվում  և   այլն:        

Այսպիսով,    ավարտելով   բառաբանական   առաջադրանքը,   մենք   

ձևավորում   ենք   սովորողների    բանավոր   խոսքի   հմտություններ:              

Առաջադրանքների   օրինակ.         

Ընտրեք   այն   երկրի   անունը,   որի   մասին   կխոսենք  այսօր՝            

Ռուսաստան,  Մեծ  Բրիտանիա,   Կանադա,   ԱՄՆ:                                                  

Տեքստի   բացերը   լրացնելու   համար   ընտրեք   իմաստին   

համապատասխան   բառեր՝   մեծ,   ամենամեծ,  ամենափոքր,  երկրորդ  

մեծությամբ;       նահանգ,   բնակչություն,   տարածք,   մայրաքաղաք:                                                                                                                            

Բացառեք    բառը,   որը   չի   համապատասխանում   տեքստի   

բովանդակության   իմաստին՝   պղինձ,  փայտանյութ,  ձյուն,  բնական  

պաշարներ;                 Գետեր,    լճեր,   քաղաքացի,   ջրվեժներ:                                                                            

Օրինակ   տեքստ                                                                                                            

-------------  հսկայական   երկիր  է:   Այն  ------------   երկիրն  է  աշխարհում:  



Նրա -----------ը    Ottawa-ն   է:     Երկիրն  ունի      տասը   -----:     Այն   

հարուստ   է -----------   ով:                                                                                                                                                                                                                                                                                                                                                                                                                                                            

Դասարան-  8- րդ,      թեմա-  Holidays   and  Customs                                                           

Դասի    փուլ.   Ընդլայնել   և   ամրապնդել   տոներին  և   սովորույթներին  

առնչվող   բառապաշարը,   կարողանան   ճանաչել   և   գնահատել   իրենց   

երկրի   տոներն   ու   սովորույթները   և   պահպանել   դրանք,  համեմատել     

Անգլիայի   տոների   հետ:   Զարգացնել   թեմայի   շուրջ   երկխոսություն  

կազմելու   հնարավորությունները:                                                                                     

Սովորողները   խմբային    աշխատանքի   միջոցով    պատմում   են   

Անգլիայի   և   Հայաստանի   տոների   մասին:     Աշխատում   են   նաև   

զույգերով,   վարում   են   երկխոսություն , օգտագործելով  

համապատասխան  լեզվական  նյութը  հետևյալ   թեմաներով՝  It’s   

Christmas   Eve,   Bob  is  going  away   for   the  Weekend.    Սովորողները   մի  

քանի  նախադասությամբ    պատմում   են   նաև   իրենց   սիրելի  տոնի  կամ     

սովորույթի     մասին:     

Անգլերենի   3- րդ   դասարանի   դասագրքի  առաջին   մասը   ներառում  է  

օտար  լեզվի  առարկայական  ծրագրով  նախատեսված  նախայբբենական  

շրջանի  մի  շարք   թեմաներ,   որոնց   նպատակն  է  աշակերտների  մեջ   

տարրական   հաղորդակցական   կարողություններ   ձևավորել: 

Դասի   օրինակ   5 

Դասարան- 3- րդ,     թեմա   1.  Hello!  What  is  your   name?                                        

Դասի    փուլ.  Յուրաքանչյուր   նկարի   ներքևում   ներկայացված  է  մեկ  

անուն,   և   առաջադրանքն  է՝   Listen   to   your  teacher  and  repeat.   

Ուսուցիչն   ընթերցում   է՝  My   name   is …,   և   աշակերտները  կրկնում  են  

սկզբում՝  յուրաքանչյուրն   առանձին,  իսկ   հետո՝   խմբով,   ուսուցչի  հետ:  

Այս   աշխատանքն   ավարտելուց    հետո   յուրաքանչյուր    աշակերտ    

ներկայացնում   է   իրեն   հետևյալ   տարբերակով՝  Hello!    My    name   is… ,  

որից   հետո   կարելի  է   սովորել   ոտանավորը:       



Դասի    հաջորդ    փուլը    զույգերով    աշխատանքն    է    ուսուցչի   

հսկողությամբ՝  Work   in   pairs :   Աշակերտները    միմյանց   ողջունում   են՝   

Hello!,    հարցնում   են   անունը՝  What   is  your   name? ,  և  պատասխանում  

My   name   is …:  Զույգերը   սկզբում   կազմվում   են   նույն   նստարանին   

կողք   կողքի   նստած   աշակերտներից,   իսկ   հետո՝   տարբեր   շարքերում,   

տարբեր   նստարանների  նստած   աշակերտներից:    Այսպիսով,   

սովորողներն    աշխատում   են   և՛   խմբով   և՛   զույգերով   և՛   առանձին: 

Դասարան- 3- րդ,      թեմա-  2.  ,, Իմ  ընտանիքը  ,,`  This  is  my  Family.                

Դասի  փուլ.   Յուրաքանչյուր   պատկերի   ներքևում   ներկայացված   է՝      

This   is   my   father;   This   is   my   mother;   This   is   my   sister;   This   is   my   

brother,   և   առաջադրանքն   է՝   Listen   to   your   teacher   and   repeat.     

Ուսուցիչն   ընթերցում   է   ներկայացված   նմուշներից   յուրաքանչյուրը,   

աշակերտները   կրկնում   են   սկզբում՝   յուրաքանչյուրն   առանձին,   իսկ   

հետո՝  խմբով,   ուսուցչի   հետ:                                                                                 

Այս   աշխատանքն   ավարտելուց   հետո   յուրաքանչյուր   աշակերտ   

ներկայացնում   է   իր   ընտանիքը   հետևյալ   տարբերակով՝   I  hava  Father,  

Mother,  a  … and   a … ,   որից   հետո   Speak  about  yourself   առաջադրանքն   

անհրաժեշտ  է   կազմակերպել   այնպես,  որ   սովորողներն   աշխատեն   

զույգերով   և   զուգահեռաբար   կրկնեն   նախորդ   դասի   նյութը   հետևյալ  

տարբերակով.                                                                                                                  

– Hello!   What  is   your   name?                                                                                   

- Hello!    My   name  is … .   I   have    Father,  Mother,  a …  and …  .                      

Զույգերը   սկզբում   կազմվում   են   նույն   նստարանին   կողք   կողքի  

նստած   աշակերտներից,   իսկ   հետո՝   տարբեր   շարքերում,   տարբեր   

նստարանների   նստած   աշակերտներից:                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                        

                                           

 

             

                                                                         



                          Եզրակացություն 

 

Օտար    լեզվով   հաղորդակցվելու    կարողությունը   օգնում   է  սովորողին   

հասնել   հաջողությունների   ոչ   միայն   ուսման   մեջ,   այլև   հետագայում՝   

կյանքի   և   աշխատանքային   տարբեր   իրադրություններում:   Ուստի   

անհրաժեշտ   է   մեծ   պատասխանատվությամբ   վերաբերվել   բանավոր   

խոսքի   դասավանդմանը   և   սովորողների   համար   ստեղծել   կենդանի,   

աշխույժ   զրույցի   տրամադրող   իրավիճակներ,   որոնք   կապահովեն   

ակտիվ   և   հետաքրքիր   դաս:                                                                                      

Անգլերենի   դասերն   ապահովում   են   սովորողների   մուտքը   ընդհանուր   

մարդկային   մշակույթ՝   նրանց   համար   նոր   լեզվով   հաղորդակցության   

միջոցով,   և   ձևավորում   են   հաղորդակցման   հմտություններ:   

Օգտագործված   աշխատանքի   մեթոդները   նպաստում   են   երկխոսական   

խոսքի   զարգացմանը,   սովորողների   մտահորիզոնի   ընդլայնմանը,   

անգլերեն   լեզվի   ուսուցման   նկատմամբ   հետաքրքրության   

պահպանմանը:   Տեսական   առումով   ցույց   է   տրվում,   որ   օտար   լեզու   

դասավանդելու   ժամանակակից   տեսությունն   ու   պրակտիկան   ունեն   

ընդգծված   հաղորդակցական   ուղղվածություն,   ինչը   նպաստում   է  

անձի   համակողմանի   զարգացմանը,   սովորողների   հոգևոր   արժեքների   

զարգացմանը:                                                                                                                      

Ուսումնական   գործընթացի   կազմակերպման   տարբեր   մեթոդների   և   

տեխնիկայի   օգտագործումը   արդյունավետ   միջոց   է   բնական   

հաղորդակցության   պայմաններում   գործնական   կիրառմանն   ուղղված   

հաղորդակցական   հմտությունների   զարգացման   համար,   իսկ   

վարժությունների   առկա   փաթեթը   կարող   է   ծառայել   որպես    

գործնական   գործիք,   որն   օգտագործվում   է   խոսքի   հաղորդակցական   

կողմը   զարգացնելու   համար:                                                                                        

Որպեսզի   աշակերտներն     առավելագույն   օգուտ   ստանան   դասից   և   

ավելի   ազատ   հաղորդակցվեն   միմյանց   հետ,   անհրաժեշտ   է   նրանց   

մեջ   սերմանել   դրական   վերաբերմունք   լեզվի   նկատմամբ,   



նվազագույնի     հասցնել   նրանց   վախերն   ու   բարդույթները    և   ամեն   

կերպ   քաջալերել   աշակերտների   միջև   հաղորդակցությունը:           

Այսպիսով,   մերօրյա   մանկավարժի   խնդիրն   է ՝  սովորողի   համար   

ստեղծել   ուսումնական   այնպիսի   միջավայր,   որի   ընթացքում   նա   

կարողանա   ազատ   մտածել,   միևնույն   երևույթի   վերաբերյալ   տարբեր   

տեսակետներ   արտահայտել,   համեմատել ,   սեփական   դիտարկումներն   

անել:                   

 

 

 

 

 

 

 

 

 

 

 

 

 

 

 

 

 

 

 



             Օգտագործված   գրականության   ցանկ 

 

1. Ուսուցիչների   հնգօրյա   վերապատրաստումների   ծրագիր   և    

նյութեր     ( 2008  թ. -  Երևան ) 

  

2.  Ուսուցիչների   վերապատրաստման   ձեռնարկ   ( 2009  թ.-  Երևան ) 

 

3.  Հանրակրթական    դպրոցի   առարկայական    չափորոշիչ    և   

ծրագիր    (  2007 թ.-  Երևան ) 

 

4.  Հանրակրթության    պետական   կրթակարգ.   Միջնակարգ   

կրթության   պետական   չափորոշիչ    (  2004  թ.-  Երևան ) 

 

5.   << Անգլերեն   լեզու >>   հանրակրթական   ավագ   դպրոցի   

չափորոշիչներ   և   ծրագրեր    (  2009  թ. ) 

 

  

 

 

 

 

 

 

 

 

 

 



 

 

 

 

 

 

 

 

 

                                                

 

 

 

 

 

 

 

 

 

 

 

 

 

 

 



 

 

 

 

 

 

 

 

 

 

 

 

 


